
	I. መግቢያ
	II. የቃላት እና የሀረጋት ፍቺ
	ለዚህ ፖሊሲ ዓላማ የሚከተሉት ቃላት/ሀረጎች ቀጥሎ የተመለከተው ፍቺ ይኖራቸዋል፡-
	1. ለዚህ ፖሊሲ የወንጀል ምርመራና ክስ ዓላማ “ጉልህ የሰብዓዊ መብት ጥሰት” ማለት ስልታዊ፣ መጠነ-ሰፊ ወይም ተከታታይነት (pattern) ባለው ሁኔታ የተፈጸመ ወንጀል ሲሆን በዋናነትም የሰው ዘር የማጥፋት ወንጀል፣ የጦር ወንጀል፣ በሰብአዊነት ላይ የሚፈፀም ወንጀል፣ ያለፍርድ የሞት ቅጣት እርምጃ የመውሰድ ወንጀል፣ አስገድዶ ሰውን የመሰወር ወንጀል፣ ኢ-ሰብአዊ አያያዝ፣ የአስገድዶ መድፈር ወን...
	2. “ከፍተኛ ደረጃ ተሳትፎ ያለው አጥፊ” ማለት ጉልህ የሰብዓዊ መብት ጥሰት በማቀድ፣ በመምራት፣ በማቀነባበር ወይም ትዕዛዝ በመስጠት እንዲፈፀም ያደረገ፣ ከፍተኛ ሀላፊነት ኖሮበት ሀላፊነትን ባለመወጣት ጉዳት እንዲደርስ ያደረገ   ወይም በራሱ ተነሳሽነት በቀጥታ የፈፀመ ወይም በሌላ ማንኛውም ሁኔታ በወንጀሉ አፈፃፀም ከፍተኛ ሚና ያለው ሰው ነው፤
	3. “እውነት ማፈላለግ” ማለት የጉልህ የሰብአዊ መብቶች ጥሰቶች፣ በደሎችና ማኅበራዊና ኢኮኖሚያዊ ኢ-ፍትሐዊነቶችን መሠረታዊ ምክንያት፣ ሁነት፣ መጠን እና ዓይነት ተጎጂ-ተኮር በሆነ መንገድ ለማፈላለግ፣ ለመለየት እና ይፋ ለማውጣት የሚረዳ የሽግግር ፍትሕ ስልት ነው፤
	4. ለዚህ ፖሊሲ የእውነት ማፈላለግ ዓላማ “ጉልህ የሰብአዊ መብት ጥሰት” ማለት መጠነ ሰፊ፣ ስልታዊ፣ ወይም ተከታታይነት ባለው ሁኔታ ፣ ዓለም-አቀፍ የሰብአዊ መብት ሕጎችን፣ ዓለም አቀፍ የወንጀል ህግን ወይም የሰብአዊነት ሕግን በመጣስ የሚፈጸም /ጥሰት ሲሆን በወንጀሉ ዓይነት፣ እና በደረሰው የጉዳት መጠን መሰረት ተደርጎ የሚለይ ሌላ ወንጀልን ያካትታል፤
	5.  “ዕርቅ” ማለት በግጭት ወይም ሌላ አውድ በተፈጸሙ በደሎች፣ ጥሰቶች እና ኢ-ፍትሀዊነቶች ምክንያት የተጎዱ ወይም የላሉ ማህበረሰባዊ ግንኙነቶች እና እሴቶች፣ የተፈጠሩ አለመተማመኖች፣ ጥላቻዎች፣  ቅራኔዎች፣ ቁርሾዎች እና መገፋፋቶች  መፍትሔ እንዲሰጣቸው በማድረግ ግንኙነቶቹ እና እሴቶቹ የሚጠገኑበት፣ እንዲሁም ጥላቻ፣ አለመተማመን እና መከፋፈል የሚወገድበት አሰራርን የሚመለከት አንድ የሽግግ...
	6. “ማካካሻ” ማለት ተጎጂዎችን ወደነበረበት መመለስ እና መልሶ ማቋቋም፣ ካሳ፣ የማገገሚያ እርምጃ፣ ፈውስ፣ የመታሰቢያ ወይም የማስታወሻ ክንዋኔ እና ያለመደገም ዋስትናን ለማረጋገጥ የሚረዱ እርምጃዎችን የሚያካትት ዘርፈ-ብዙ ጉዳዮችን የያዘ የሽግግር ፍትሕ ስልት ነው፤
	7. “ፈውስ” ማለት ተጎጂዎች ለደረሰባቸው ጉዳት ወይም የሰብዓዊ መብት ጥሰት በተገቢ መልኩ ይፋ የማውጣት፣ ለደረሱ ጥሰቶት እውቅና የመስጠት እና በይፋ ይቅርታ የመጠየቅ፣ ተገቢ የመታሰቢያ እና ማስታወሻ ክንዋኔዎችን የማድረግ እና የቀጠሉ ተመሣሣይ የሰብአዊ መብት ጥሰቶችን የማስቆም እርምጃዎችን የሚያካትት ተግባር ነው፤
	8. “ማገገሚያ” ማለት ተጎጂዎች የደረሰባቸው አካላዊ እና ሥነ-ልቦናዊ ጉዳት፣ በደል እና ቁስል የሚያገግምበት፣ የሚጠገንበት የሕክምና፣ የሥነ-ልቦና፣ የህግ ድጋፍ እና ሌሎች ለዚህ ዓላማ  የሚሰጡ አገልግሎቶችን የሚያካትት የማካካሻ ዓይነት ነው፤
	9. “ተጎጂ” ማለት በቀጥታም ይሁን በተዘዋዋሪ የጉልህ የሰብአዊ መብት ጥሰት የደረሰበት ሲሆን የሕይወት፣ የአካል፣  የሥነ-ልቦና፣ የንብረት ወይም ሌላ ዓይነት ጉዳት የደረሰበት ማንኛውም ሰው ወይም ማህበረሰብን የሚመለከት ነው፤
	10. “ልዩ ትኩረት የሚሹ የህብረተሰብ ክፍሎች” ማለት ሴቶች፣ህጻናት፣አካል ጉዳተኞች፣አረጋውያን፣የሀገር ውስጥ ተፈናቃዮች እና ሌሎች ተጋላጭ የሆኑ የማህበረሰብ ክፍሎችን የሚያካትት ነው፡፡
	11. “ክልል” ማለት በሕገ-መንግስቱ አንቀጽ 47 መሰረት የተቋቋመ ማንኛውም ክልል ነው፤
	ክፍል አንድ
	ጠቅላላ ጉዳዮች
	1.1. ስያሜ
	1.2. የፖሊሲው መነሻ ሁኔታዎች እና አስፈላጊነት
	ኢትዮጵያ የበርካታ ብሄር ብሄረሰቦች መኖሪያ፣ ለዘመናት የቆዩ ጥንታዊ ባህሎች፣ እምነቶች እና ቅርሶች ባለቤት፣ እንዲሁም የአፍሪካውያን የነጻነት እና ብሄራዊ ኩራት መገለጫ አገር ናት። ኢትዮጵያ ባለፉት ዘመናት በኢኮኖሚ፣ በፖለቲካ እና በማህበራዊ ዘርፎች ከፍተኛ እመርታን ማሳየት ብትችልም በተለያዩ ጊዜያት በመንግስት መዋቅሮች እና መንግስታዊ ባልሆኑ ግለሰቦችና ተቋማዊ ተዋንያን የተፈጸሙ ግጭቶች፣ ...
	በአገሪቱ በተለያዩ ጊዜያት የተፈፀሙ ከባድ የሰብአዊ መብት ጥሰቶች እና ወንጀሎች በተገቢው መንገድ ምላሽ እንዲያገኙ ከማድረግ እና በቀጣይ የማይደገሙበትን ፖለቲካዊ አውድ ከመፍጠር አንፃር በተለያዩ የመንግስት ስርዓቶች ተጠያቂነት፣ ዕርቅ እና ሌሎች የሽግግር ፍትሕ አምዶችን ያካተቱ ውስን ጥረቶች ተደርገዋል፡፡ ሆኖም የተወሰዱት እርምጃዎች በዋነኝነት ተጎጂዎችን ያላሳተፉ፣ ግልፀኝነት የጎደላቸው፣ ሁሉ...
	ማናቸውም የሽግግር ፍትሕ ሥርዓት በዓለም-አቀፍ የሰብአዊ መብት መርሆዎች ላይ የተመሰረተ፣ እንዲሁም ሁሉን−አቀፍ እና አካታች የትግበራ ሂደትን ተከትሎ የሚፈጸም ከሆነ ዘላቂ ሰላም እና ፍትሕ ለማስፈን እና ዲሞክራሲያዊ የአገር ግንባታን ለማሳለጥ ወሳኝ አስተዋፅኦ እንደሚኖረው የተለያዩ ሀገራት ተጨባጭ ተሞክሮ ያሳያል፡፡ መጠነ ሰፊ እና ከባድ የሰብአዊ መብት ጥሰቶች እንዳይደገሙ ለማድረግ የሚኖረው ሚ...
	በኢትዮጵያም ዘመን ለዋጁ በደሎች ፍትሕን ለማረጋገጥ፣ ቁርሾዎችን ለመቀነስ እና የቀጠሉ ግጭቶች እና የሰብአዊ መብት ጥሰቶችን በዘላቂነት ለማስቆም ከምንጊዜውም በላይ ተጠያቂነትን በማስፈን የህግ የበላይነትን ማረጋገጥ ያስፈልጋል፡፡ ለተፈጸሙ በደሎች እና የሰብአዊ መብት ጥሰቶች እውነትን ማፈላለግ እና ይፋ ማውጣት፣ በቅድመ−ሁኔታ ላይ የተመሰረተ የምህረት አሰራር መተግበር፣ ግለሰባዊ እና ማህበረሰባዊ...
	ስለሆነም በኢትዮጵያ የሚተገበረው የሽግግር ፍትሕ ዓላማ እና  የአፈፃፀም ሂደቱ ሊከተላቸው የሚገቡ መሰረታዊ መርሆዎችን በግልፅ ለማመልከት፣ በትግበራ ሂደት ለሚወሰዱ የህግ፣ የአሰራር እና የአደረጃጀት እርምጃዎች ተገቢ አቅጣጫ ለማስቀመጥ፣ የሽግግር ፍትሕ ትግበራው በዓለም አቀፍ እና አህጉር−አቀፍ ሰነዶች ላይ የተመላከቱ መርሆዎችን በተከተለ አግባብ የሚካሄድበትን አሰራር ለማረጋገጥ፣ በአጠቃላይም ወ...
	1.3. ፖሊሲውን የማውጣት ስልጣን
	በኢ.ፌ.ዴ.ሪ ህገ-መንግሰት አንቀጽ 51(2) መሰረት የፌዴራል መንግስት በአገር አቀፍ ደረጃ የሚተገበሩ ፖሊሲዎችን ለማውጣት እና አፈፃፀማቸውን ለመከታተል በተሰጠው ስልጣን ማእቀፍ ይህ ፖሊሲ ወጥቷል፡፡
	1.4. የፖሊሲው ዓላማ
	የፖሊሲው አጠቃላይ ዓላማ የኢትዮጵያን ፖለቲካዊ፣ ማህበራዊ እና ኢኮኖሚያዊ አውድ መሰረት ያደረገ፣ የተቀናጀ እና የተናበበ የሽግግር ፍትሕ ሂደት የሚመራበት እና የሚተገበርበትን ሥርዓት በመዘርጋት ዘላቂ ሰላም፣ ዕርቅ፣ የህግ የበላይነት፣ ፍትሕ እና ዲሞክራሲ የሚረጋገጥበትን መደላድል መፍጠር ነው፡፡
	ፖሊሲው የሚከተሉት ዝርዝር ዓላማዎች ይኖሩታል፡-
	1.4.1. በሽግግር ፍትሕ ማእቀፍ የወንጀል ምርመራ እና ክስ፣ እውነት ማፈላለግ፣ ዕርቅ፣ በቅድመ−ሁኔታ ላይ የተመሰረተ ምህረት፣ ማካካሻ እና ተቋማዊ ማሻሻያ የሚኖራቸውን ዓላማ፣ ግብ፣ መስተጋብር እና የሚመሩባቸውን መሰረታዊ መርሆዎች እና ተቋማዊ አደረጃጀት በግልጽ ማመላከት፣ ለአተገባበራቸው ተገቢ የሕግ፣ የአሰራር እና የአደረጃጀት አቅጣጫዎችን ማስቀመጥ፤
	1.4.2. የሽግግር ፍትሕ ፖሊሲው የተለያዩ ስልቶች ተፈፃሚ የሚሆኑበትን የጊዜ ወሰን በግልጽ ማስቀመጥ፤
	1.4.3. በሽግግር ፍትሕ ትግበራ ሂደት ባህላዊ የፍትህ  ስርዓቶች የሚኖራቸውን ሚና በግልጽ ማስቀመጥ፤
	1.6. የተፈፃሚነት ወሰን
	ይህ ፖሊሲ በመላ አገሪቱ ተፈጻሚ ይሆናል።
	ክፍል ሁለት

	የፖሊሲ ጉዳዮች እና አቅጣጫዎች
	2.1. የወንጀል ተጠያቂነት
	2.1.2. ምርመራ የሚከናወንባቸው እና ክስ የሚመሰረትባቸው አጥፊዎች
	2.1.3. የወንጀል ምርመራ እና ክስ የሚከናወንበት ተቋማዊ ሥርዓት
	2.1.4. የፍርድ ሂደት የሚከናወንበት ተቋማዊ ሥርዓት

	2.2. እውነትን ማፈላለግ፣ ይፋ ማውጣት እና የዕርቅ ተግባር
	2.2.1. እውነትን ማፈላለግ፣ ይፋ ማውጣት እና ዕርቅ ተግባራዊ የሚደረግባቸው ጉዳዮች
	2.2.2. እውነትን የማፈላለግ፣ ይፋ ማውጣት እና የዕርቅ ተግባር የሚከናወንበት ተቋማዊ ሥርዓት
	እውነትን የማፈላለግ፣ ይፋ የማውጣት እና የዕርቅ ተግባራት የሚከናወኑበት ተቋማዊ ሥርዓትን በተመለከተ የሚከተሉት አቅጣጫዎች ተግባራዊ ይደረጋሉ፡-
	- የሚቋቋመው ኮሚሽን ምህረት የመስጠት ሥራን የሚመለከት ተደራቢ ኃላፊነት ይኖረዋል፤ በተጨማሪም ኮሚሽኑ የማካካሻ ስራዎችን የሚመራ መዋቅር በሥሩ ያደራጃል፤
	- ኮሚሽኑ የጾታ፣ የአገር ሽማግሌዎች፣ የሀይማኖት አባቶች፣ የሲቪክ ማህበረሰብ አባላት እና ሌሎች የማህበረሰብ ክፍሎች ውክልና ያለው ሆኖ ብቁ እና ገለልተኛ ባለሙያዎችን የሚያካትት አደረጃጀት እንዲኖረው ይደረጋል፤
	- የኮሚሽነሮች መረጣ እና ሹመት የፆታ፣ እውቀት፣ የስነ ምግባር፣ ሙያዊ ታማኝነት፣ ገለልተኝነት እና የብዝሃነት መገለጫዎችን ታሳቢ ያደረገ ይሆናል፤
	- የኮሚሽኑን ተቋማዊ ብቃት ለማጎልበት እና ልምድ ለመቅሰም፣ እንዲሁም ከተአማኒነት ጋር የሚያያዙ ጥያቄዎችን ለመመለስ እንዲቻል ከተለያዩ ሀገራት የተወጣጡ ልምድ ያላቸው ባለሙያዎች በኮሚሽኑ ተቋማዊ አደረጃጀት ውስጥ በአማካሪነት እና ድጋፍ ሰጪነት እንዲካተቱ ይደረጋል፤
	- በትግበራ ምእራፍ የኮሚሽኑን ነጻነት እና ገለልተኝነት የሚያረጋግጡ አሠራሮች ይዘረጋሉ፤
	- የኮሚሽኑን ተቋማዊ ነጻነት እና ገለልተኝነት በሚያረጋግጥ መጠን በጀት እና በጀቱን የሚያስተዳድርበት ሥርዓት ይዘረጋል።
	2.3. በቅድመ−ሁኔታ ላይ የተመሰረተ ምህረት
	የሽግግር ፍትሕ ሂደቱ በተለያዩ ጊዜያት የተፈጸሙ የሰብአዊ መብት ጥሰቶች እና በደሎችን የሚዳስስ እንደመሆኑ መጠን የተጎጂዎች ይሁን የአጥፊዎች ቁጥር እጅግ ከፍተኛ እንደሚሆን ይጠበቃል፡፡ በዚህ ረገድ ሁሉንም ወንጀሎች/ጥሰቶች በክስ ሂደት እንዲያልፉ ማድረግ አይቻልም። ሁሉም ጥፋቶች በወንጀል ተጠያቂነት ማዕቀፍ እንዲወድቁ ይደረግ ቢባል  የእውነት ማፈላለግ፣ ይፋ ማውጣት እና የዕርቅ ተግባራትን ተፈ...
	2.3.1. ምህረት የማይሰጥባቸው ሁኔታዎች
	አገራችን የተቀበለቻቸው ዓለም አቀፍ የሰብዓዊ መብት ሰነዶችና የሰብአዊነት ሕጎች ጉልህ የሰብአዊ መብት ጥሰቶችን የፈፀሙ አጥፊዎች ከተጠያቂነት ማምለጥ እንደማይኖርባቸው ደንግገዋል። እነዚህ ሰነዶችን መሰረት በማድረግም የኢ.ፌ.ዴ.ሪ ሕገ−መንግስት በአንቀጽ 28(1) ላይ በምህረት ሊታለፉ የማይችሉ ወንጀሎችን ዘርዝሮ አስቀምጧል፡፡

